
				এই পাতাটির মুদ্রণ সংশোধন করা প্রয়োজন। 
Q38 সোক্রেটস [ फूमिका
ফার্ণেল অনুমান করেন, যে এই উৎসবে একটা “পবিত্র বিবাহ”ও সম্পন্ন হইত ; “বিগ্ৰহ-প্ৰদৰ্শক” কিম্বা “প্ৰদীপধারী” উহাতে বরের অভিনয় করিতেন। অনেকের মতে এটী জেয়ুস ও জ্যামাতার পরিণয়ের রূপক।। এই পুণ্যক্রিয়ার নিগুঢ় মৰ্ম্ম বোধ হয় ইহাই ছিল, যে এতদ্বারা দীক্ষিত উপাসকেরা উপাত দেবতার সহিত আধ্যাত্মিক যোগে যুক্ত হইবে। কোন কোন খৃষ্টীয় লেখক, যেমন আলেক্জাণ্ডিয়াবাসী ক্লীমেণ্ট, (Behortation to the Greeks, II.) ète forgioco - q8) e অশ্লীল বলিয়া নিন্দ করিয়াছেন ; কিন্তু উহাতে যে দুনীতির ছায়াপাত হইয়াছিল, তাহার লেশমাত্ৰ প্ৰমাণ নাই।
এলেয়ুসিসের আধ্যাত্মিক নাটকে ইয়াকুখস বা অন্য কোন দেবশিশুর জন্ম রূপকচ্ছলে অভিনীত হইত কি না ? একজন প্ৰাচীন লেখক লিখিয়াছেন, যে গুপ্তপুজার কোনও এক মুহুর্তে পুরোহিতগণের অধিনায়ক উচ্চৈঃস্বরে বলিতেন, “দেবী ব্রিমো (Brimo) দেবকুমার ব্রিমসকে প্রসব করিয়াছেন।” কেহ কেহ বলেন, ব্রিমো মহাশক্তি, ভৈরবী, পাতালবাসিনী দেবী; কিন্তু এই উক্তিটীর তাৎপৰ্য্য সম্বন্ধে পণ্ডিতেরা সকলে একমত নহেন, অতএব আমরা ইহার বিচারে অগ্রসর হইব না।
গুপ্তপূজার নাট্যাভিনয় সম্পর্কে আরও একটী প্রশ্নের আলোচনা একান্ত আবশ্যক। উহাতে দৃশ্যপটাদির সাহায্যে দীক্ষিতদিগের সমক্ষে স্বৰ্গ ও নরকের চিত্র এমন জীবন্ত ও উজ্জ্বলভাবে প্ৰদৰ্শিত रहेउ कि मा, যাহাতে উহা চিত্তে অনপনেয়ারূপে মুদ্রিত হইয় তাহাদিগের বিশ্বাসকে উদ্দীপ্ত ও সুদৃঢ় করিত ? এ প্রশ্নটীরও এযাবৎ সুমীমাংসা হয় নাই। তবে যতটুকু নিঃসন্দেহে নিৰ্দ্ধারিত হইয়াছে, আমরা তাহাই বিবৃত করিতেছি। দীক্ষার্থীরা যখন মন্দিরের বহিরঙ্গন হইতে স্তম্ভখচিত বিশাল কক্ষে প্ৰবেশ করিত, তখন তাহারা সহসা অন্ধকার হইতে বিচিত্র আলোকে যাইয়া উপনীত হইত ; তৎপরে অধিনায়ক কেমন অকস্মাৎ দিব্যালোকে মণ্ডিত হইয়া উপাসকগণের সম্মুখে আবিভূতি হইতেন, তাহা উপরে উল্লিখিত হুইয়াছে। আলোক ও অন্ধকারের এই অপরূপ খেলা প্ৰগাঢ় কৌতুহলের সহিত মিশ্রিত হইয়া উপবাসখিয় যাত্রীদিগকে নিশ্চয়ই

